
Аннотация 
Мақолада иқтисодиётни рақамлаштириш шароитида инсон капиталини ривожлантиришнинг объектив аҳа-

мияти ёритилган. Инсон капиталини ривожлантиришнинг ўзига хос хусусиятлари ва омиллари тадқиқ этилган. 
Шунингдек, мақолада инсон капиталини ривожлантиришнинг устувор йўналишлари кўрсатилган.

В статье подчеркивается объективная важность развития человеческого капитала в условиях цифровизации 
экономики. Изучены особенности и факторы развития человеческого капитала. В статье также обозначены прио-
ритеты развития человеческого капитала.

The article highlights the objective importance of human capital development in the context of digitalization of the economy. 
Specific features and factors of human capital development are studied. The article also outlines the priorities for human capital 
development.

Зилола ЖЎРАЕВА,
БухДУ катта ўқитувчиси.

Иºтисодиётни раºамлаштириш шароитида инсон капиталини 
бошºаришнинг айрим жиµатлари

Некоторые аспекты управления человеческим капиталом в 
условиях цифровизации экономики

Some aspects of human capital management in the conditions of 
digitization of the economy

УЎТ: 330.341

Калит сўзлар: рақамли иқтисодиёт, трансформация, капитал, инсон капитали, фан ва таълим, мо-
дернизация, инновация.

Иқтисодий тараққиётнинг ҳозирги босқичида 
рақамли технологияларнинг аҳамияти мамлакат-
ларнинг ижтимоий-иқтисодий ҳаётини ривожлан-
тириш, барқарор иқтисодий ўсишни таъминлаш 
ҳамда пировардида эса аҳоли турмуш сифати ва фа-
ровонлигини оширишда яққол кўзга ташланмоқда.

Дунёда рақамли иқтисодиётнинг ўсиш суръат-
лари деярли 15 фоизни ташкил этади. Тараққий эт-
ган давлатларда рақамли иқтисодиётнинг ялпи ички 
маҳсулотдаги улуши 7 фоизга етган. Улар ҳозирнинг 
ўзида рақамли иқтисодиётни жорий қилинишидан 
катта фойда кўришмоқда. Жумладан, АҚШ йилига 
400 миллиард АҚШ долларидан кўпроқ миқдори-
даги рақамли хизматларни экспорт қилмоқда. 2025 
йилгача АҚШ саноат соҳасини рақамлаштиришдан 

қўшимча 20 трлн. доллар даромад олиши кутил-
моқда [1]. 

Иқтисодиётни трансформациялашнинг ҳозир-
ги босқичида ҳар қандай давлатнинг инновацион 
тараққиётдаги муваффақияти кўп жиҳатдан унинг 
инновациялар соҳасида давлат сиёсатини нечоғлиқ 
самарали олиб бориши ҳамда инсон капиталини си-
фатли шакллантиришига боғлиқ.

Шу сабабли, инсон капиталини ривожлантириш 
иқтисодий тараққиётнинг асосий омили сифатида 
юзага чиқиши шарт эканлиги кўринмоқда. Бугун-
ги кунда иқтисодиёти ривожланган мамлакатларда 
миллий бойликдаги инсон капитали улуши 80 фо-
изни ташкил этмоқда. Шу жиҳатдан, жаҳоннинг 
тараққий этган мамлакатларида инсон капиталини 

ривожлантиришга алоҳида эътибор қаратилмоқда.

Рақамлаштириш таълим, бизнес ва жамият 
соҳаларининг технологик, инсоний, инновацион 
ресурс ларини бирлаштиради, интеграция қилади 
ҳамда синтез қилади. Натижада, таълим хизматла-
рининг инновацион шакллари пайдо бўлади, улар-
ни бутун умри мобайнида ўз инсон капиталини та-
комиллаштириб, бутун меҳнат фаолияти давомида 
олиш мумкин. Экспертларнинг баҳолашича, таълим 
бозорининг рақамли қисми барқарор ўсиб бориш 
билан ифодаланади ва 2023 йилга келиб, ўртача 
йиллик 17 фоизга ўсганда қарийб 240 млрд. доллар-
ни ташкил этади [3].

Инсон капиталининг жамият ижтимоий-икти-
содий ривожидаги роли бугунги кунда мамлакат-
нинг жаҳон ҳамжамиятидаги ўрнини белгилаган 
ҳолда, ахолининг муносиб ҳаёт кечириши ва барқа-
рор тараққиётни таъминлашга, иқтисодий ўсишга, 
миллий ўзига хосликларга, инсоннинг самарали 
фаолият кўрсатиши ва ўз салоҳиятини тўлиқ рўёб-
га чиқариши учун яратилган шарт-шароитларга 
асосланиши дунёдаги илмий тадқиқотларнинг энг 
муҳим йўналишларидан биридир [2].

Инсон капитали – бу ҳозирги замондаги ки-
шининг ўз жисмоний кучи ва саломатлигидан, би-
лимлари, профессионал малака кўникмаларидан, 
маънавий-аҳлоқий принципларидан ҳамда оила-
да таълим ва тарбия олиш жараёнида шаклланган 
ижтимоий алоқалардан фойдаланиб, жамият учун 
фойдали маҳсулот яратиш, ана шундай фаолият 
билан шуғулланиш имкониятлари ва қобилиятлари 
моҳиятининг тизимли ифодасидир.

Ўзбекистон Республикасида 2030 йилгача ялпи 
ички маҳсулот ҳажмини икки баробар ошириш 
белгиланган. Ушбу мақсадга эришишда рақамли 
иқтисодиёт механизмларига муҳим аҳамият берил-
моқда. “Рақамли Ўзбекистон – 2030” лойиҳасини 
амалга ошириш инсон капиталидан фойдаланиш 
муаммосини ҳал этишга олиб келади ва мамлакати-
миз учун рақамли кадрлар платформасини яратиш 
имконини беради. 

Илмий адабиётларда қайд этилишича, инсон 
капитали бу – ҳар бир кишининг захирадаги билим 
ва малакаларидир. Таълим, профессионал тажриба 
тўплаш, соғлиқни муҳофаза қилиш, ахборотлар-
ни тўплаш инсон капиталининг инвестициясидир 
(манбаидир). Бундай инвестициялар номоддий 
аҳамиятга эга бўлиб, инсон капиталини шаклланти-
рувчи воситалар ҳисобланади. Инсон капиталини 

шакллантирувчи воситалар бўлиб қуйидагилар хиз-
мат қилади:

– таълим;
– фан;
– соғлиқни сақлаш;
– маданият ва санъат ва бошқалар. 
Профессор Г.Абдурахманованинг таъкидлаши-

ча, инсон капитали тор маънода – бу инсоннинг 
интеллекти, соғлиғи, билими, сифатли ва унумли 
меҳнати ҳамда унинг турмуш сифатидир. Кенг маъ-
нода инсон капитали – бу иқтисодий ривожланиш-
нинг интенсив ишлаб чиқариш омили, жамият ва 
оилани ривожлантириш, меҳнат ресурсларининг 
билимли қисми, интеллектуал ва бошқарув меҳна-
ти, яшаш ва иш жойи муҳитидир. Улар инсон капи-
талини ривожлантиришнинг ишлаб чиқариш оми-
ли сифатида самарали ва оқилона амал қилишини 
таъминлаши керак.

Ушбу маълумотлардан кўриниб турганидек, 
мамлакатимизда 2006 йилда индекснинг аҳамияти 
0,63 ни ташкил этган. Бироқ, кейинги йилларда ин-
сон салоҳиятининг ривожланиш индексининг ор-
тиб бориш тенденцияси кузатилди, жумладан, 2019 
йилда 0,71 ни ташкил этмоқда. Бу мамлакатимизда 
инсон капитали сифати ошганлиги, Ўзбекистон 
Рес публикаси бу борада 105-ўринни эгаллаб, инсо-
ний ривожланиш даражаси юқори бўлган мамлакат-
лар қаторига кирганлигидан далолат беради. 

Инсон капитали инсонга даромад келтирувчи 
қобилияти эканлигини ҳисобга олган ҳолда, мамла-
катлар инсон капиталини ривожлантиришга алоҳи-
да эътибор қаратмоқдалар. Инсон капитали мамла-
кат иқтисодий ўсиш суръатларига тўғридан-тўғри 
таъсир кўрсатувчи омил ҳисобланади. Бундан 
ташқари инсон капитали мамлакат рақобатбардош-
лик даражасини ҳам ўзида мужассамлаштиради. 

Ушбу мавзу доирасида амалга оширилган 
тадқиқот натижасида қуйидаги хулосалар шакл-
лантирилди:

– техника ва технологияларнинг жадал ривож-
ланиши билан ҳозирги инсоният тобора кўпроқ 
жамият камолотининг маҳсулига айланиб боради, 
бу эса инсон капиталини, унинг манбалари тузи-
лиши ва атроф муҳитга таъсирини шакллантириш 
ҳамда ривожлантириш нуқтаи назаридан илмий 
тадқиқотлар вазифасини мураккаблаштириб бора-
ди;

– рақамли технологиялар таъсири остида ишлаб 
чиқариш муносабатларининг ўзгариши, шубҳасиз, 

инсоннинг ўзига хос қобилияти ва шахсий хислат-
ларининг ўзгаришига олиб келади, бу эса келажак-
да касблар тузилишида чинакам аксини топади ва 
меҳнат бозори конъюнктураси ҳолатига таъсир 
этади;

– инсон капитали ўзгариши ва касбий талаблар 
унификацияланиши кўлами жамият янада прогрес-
сив ҳолатга ўтишининг долзарб ва таъсирли восита-
лари сифатида жамият институтлари институцио-
нал тузилмасининг янги типи ривожланиши билан 
изоҳланади.

Хулоса қилиб айтганда, иқтисодий тараққи-

ётнинг ҳозирги босқичида инсон капиталини 
ривожлантириш, инсон капиталига инвестиция 
киритиш жараёнларини тезлаштириш мақсадга 
мувофиқдир. Чунки, инсон капиталига ажратила-
ётган харажатлар кўлами ва сифатини юқорилиги 
фан сиғимкорлиги юқори бўлган техник-техноло-
гик соҳаларни ривожлантиришга эришилади. Шу-
нингдек, инновацион фаолият даражаси ҳам юқори 
бўлиб, ишлаб чиқариш соҳасида технологик қурол-
ланганлик даражаси баланд ҳамда ҳодимларнинг 
ҳам профессионаллик даражалари ижобий кўрсат-
кичга эга ҳисобланади.

1-чизма. Ўзбекистонда 2006-2019 йилларда инсон капиталининг ривожланиш индекси  
динамикаси [4].

ТАДЄИЄОТ

Аннотация 
Мақолада иқтисодий тараққиётнинг ҳозирги босқичида стратегик тармоқлардан ҳисобланган туризм соҳаси-

ни ривожлантиришнинг аҳамияти ва ўзига хос хусусиятлари ёритилган. Бухоро вилоятининг туристик салоҳия-
ти ҳамда туризмнинг ривожланиш динамикаси ўрганилган. Шунингдек, мақолада туризмнинг ривожланишига таъ-
сир қилувчи минтақадаги муаммолар ва уларни ҳал қилиш йўллари кўрсатилган.

В статье освещены важность и специфика развития туризма, являющегося одним из стратегических секторов 
на современном этапе развития экономики. Изучен туристический потенциал Бухарской области и динамика раз-
вития туризма. В статье также показаны проблемы региона, влияющие на развитие туризма, и пути их решения.

The article highlights the importance and specifics of the development of tourism, which is one of the strategic sectors at the 
current stage of economic development. The tourist potential of Bukhara region and the dynamics of tourism development are 
studied. The article also shows the problems in the region that affect the development of tourism and ways to solve them.

Мохичеҳра БОЛТАЕВА,
БухДУ катта ўқитувчиси.

Бухоро вилоятининг туристик салоµияти ва уни ошириш йўллари
Туристический потенциал Бухарской области и пути  

его увеличения
Tourist potential of Bukhara region and the ways to its increase

УЎТ: 332.1

Калит сўзлар: иқтисодий тараққиёт, туризм, туризм хизматлари бозори, туристик салоҳият, инфра-
тузилма, инвестиция, туристик муҳит жозибадорлиги.

Бугунги кунда туризм жаҳондаги энг кўп фойда 
келтирувчи бизнес турларидан бири бўлиб, у бозор 
иқтисодиётининг ажралмас қисми ва дунёнинг кўп-
гина мамлакатларида шиддат билан ривожланиб 
бораётган стратегик тармоққа айланиб улгурди. 
Мамлакатимизда ҳам туризм иқтисодиётнинг стра-
тегик тармоқларидан бири ҳисобланиб, миллий 
иқтисодиётнинг рақобатбардошлигини оширишда 
дастуруламал бўлиб хизмат қилмоқда. Миллий 
иқтисодиёт таркибида туризм соҳасининг ривож-
ланиши ўзига хос хусусиятларга эга бўлиб, булар 
қуйидагилардан иборатдир:

– туризм соҳаси сайёҳларнинг эҳтиёжларини 
қондиришга йўналтирилган кўп қиррали функцио-
нал тузилмага эга мураккаб тизим ҳисобланади, 
шунингдек, хизмат кўрсатишда фойдаланиладиган 
ўзига хос шакл ва усулларни қамраб олади;

– туризм бозорида туристлар учун ўзига хос 

бўлган туристик маҳсулот таклиф этилади. Турис-
тик маҳсулот комплекс тавсифга эга бўлиб, сайёҳат 
давомида вужудга келадиган талабни қондириш 
учун зарурий хизматларнинг “пакети” шаклида на-
моён бўлади;

– туризм соҳасининг моддий ишлаб чиқариш-
дан асосий фарқи, туристик хизматларни кўрсатиш 
бўйича пировард натижаларга эришиш бевосита 
истеъмолчининг иштирокида юзага келиши ҳамда 
истеъмол жараёнининг бевосита туристик ресурс-
лар мавжуд жойда амалга оширилиши ҳисобланади;

– туристик хизматларга бўлган талабнинг бозор 
конъюнктурасига нисбатан ижтимоий-иқтисодий 
муҳит ўзгаришига юқори таъсирчанликка эга экан-
лиги. Бунда туризм соҳасида кўрсатиладиган хиз-
матлар хавфсизлиги ўзига хос аҳамиятга эга бўлади.

Бутунжаҳон туристик ташкилоти (UNW-
TO) бош котиби Зураб Пололикашвилининг 

